
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বিদ্যাসাগর—প্রবন্ধ।
৭১



না, কালে কাছে আসিলে তাড়াইয়া দেয়। আপনার বৎস বলিয়া যেন চিনিতে ও পারে না। এইত নিজ সন্তানের পক্ষে। পিতা মাতা ভ্রাতা ভগিনীর প্রতি কৈ গাভীকে ত কখন কোন প্রকার স্নেহ মমতা দেখাইতে দেখা যায় না। মানুষ কিন্তু তাহা পারে না। ছেলে বড় হইলে ভাবনা একটু কমে বটে, কিন্তু স্নেহ মমতার পরিমাণ বাড়ে বৈ কমে না। যতই বয়স বাড়ে ভালবাসা ততই অধিক হয়। মানুযের সন্তানের প্রতি ভালবাসা অপর জীবের অপেক্ষা অনেক বেশী, অধিককাল স্থায়ী, বহুদুর ব্যাপী। শুধু তাই নয়। মানুষ সন্তান ছাড়া আরও অনেককে ভালবাসে। মানুষ পিতা মাতাকে ভালবাসে, ভাই ভগিনীকে, ভাল বাসে, জ্ঞাতি বন্ধুকে ভাল বাসে, প্রতিবাসী স্বদেশ বাসীকে ভাল বাসে, মানুষ মানুষকে ভাল বাসে। মানুষ জীয়ন্ত মানুষকে ভাল বাসে, জীবমাত্রকেই ভালবাসে, মরা মানুষকেও ভালবাসে। আমি ইহাকেই মনুষ্যত্বের একটা প্রধান লক্ষণ

